
LIBURUAK

AGINDUAREN ORDEA

Latxaga'k, Euskerazaintza'ren batzar baten: 36'ko
gudaldian suizkillatutako idazle gazteakaitik zeozer
egin bear gendula, bestela aiztuta geratuko dirala ain-
beste zor dautsegunak esan eban.

Batez be Euskalerriak beti jakin bear dau bere
seme/alabak beragaitik len zer egin eben eta gaur zelan
dabizen, bai nolako alegiñak egiten dabezan Erri guz-
tien artean Euskalerria izar aundi bat lez agertu daiten.

Eta orretarako jakin bear dogu nortzuk ziran, zelako
lana egin eben eta zelan alegindu ziran euren "Lur
amari" "Euskadi maitia ' ri" ezkeintzeko euki ebezan
gorputz gazte eta ederretatik azkeneko odol tantaraar-
te, euren bizitzak iraun dagian Jangoikoak naikoa dala
esan arte!

Lanak banandu ziranean, nire ardurapean geratu
ziranak Sabino Arana kultur-elkartea ta, Santxo
Jakintsua ' ren iraspenak Elorrio ta ingurutako
erriak, Elgeta azkenerako itzita, ikerlari lana izan
ziran.

Elgeta'ra joateko, Latxaga'k esanda, Peña'tar
Lorentzo'ri laguntza eskatu neutson, eta onek eguna ta
ordua ipinteko esan eustan.

Ni aurretik joan nintzan Elgetako alkar-ikustea oso-
tzeko, eta alan batu giñan, ezkerretik asita argazki one-
tan agiri garenak:

1.a- Peñaeta Etxebarria'tar Lorentzo.

2.a- Elkoro ta Arrizabalaga'tar M. a Angeles (Udale-
txeko idazkaria).

3.a- Telleria eta Lamarain'tar Antoni (13 urtegaz
laidotua izan zana).

4.a- Garai eta Aranzeta'tar Bitor (izkillatua izan zan
Joxe Bizente 'ren semia, eta oroi-arria 'ren egi-
llea).

5.a- Iturrikastillo eta Azkazibar'tar Antonio (izki-
llatua izan zan Iturrrikastillo eta Aranzabal ' tar
Jorje abadea'ren illoba).

6.a- Atutxa'tar Paul (argazkilaria).

LIBURUAK

ten eban.
Bekoak bai, eta
erderaz idatzita
dagoz gaiñera:
"aqui se detuvo
al invasor" eta
gertakizun aren
eguna. Ba goi-
koa ziur dala
berori Euskaraz
idatzita, guztiak
ulertu dagien.

Ikerkuntzaren lanak amaituta, Lorentzo ' ri esan neu-
tson, danak entzun dagien: "liburuaren amaieran oste-
ra be etorriko giñala, eta euren" ia egia izaten dan "

erantzunagaz agurtu giñan.

Gaur, 2002'an Lorailla'ren 21 ' an goizeko
11'etan, gure arteko gogoetan berbea sinismen
aundikoa dalako, danak ostera be batu gara
Elgetan, liburuak Udal liburutegian eta euren
artean banatzeko.

Ostera be joan gara oroi-arri aundia dauan
lekura argazkiak atarateko, baiña oraingoan
liburuakaz.

Argazki onetan M. a Anjeles ez da agertzen,
lanpetuta egon zalako, eta betiko lez ni, argazka-
ri'ren lanak egin dodazelako.

Danak poztu giñan, eta ostean Antoniok,
beste oroi-arri bat ikusi bear gendula esan eban,
eta ara joan giñan.

Ikusiaz batera eta DEIA'n zeozer irakurri nebalako,
gogoratu jatan: "Ez da izango Beldarrain Komandan-
teak ipinitako oroi-arria ez?

— Bai! bera da, esan eban Antonio'k.

Antonio'k: ikusten dozuen lez..., apurtuta dago.
Guk barriztu egin gura dogu, baiña gaiñean dagozan
idatziak ez dira ulertzen eta guk ez dakigu ziur zer ipin-

Argazki pare
bat atara gendun
oroi-arriaren
egoera baragarri
orregaz baten
batek edo ardu-
radunak diranai

jakin dagien berrezkuratzeko, bertan gertatutako egin-
kizunak alan eskatzen daualako, eta ez aaztu: "Euska-
lerria'ren askatasunagaitik bertan il ziran Euskal
semeak gogoratzeko!".

Beste oroi-arri bat be ikustera eroan ginduezan
Antonio'k eta Bitor'ek, au Aranzeta eta Egizabal ' tar
Xabier'en oroimenekoa izan zan.

Badago bai!, euskalérrian zegaz gogoatu eta ardu-
ratu Euskalerrria'ren bizitza gazteai berrezkuratzeko
bizi-bizi beti egon daitezan, eta ardura orregaz apurbat
geiago maitatu daigun.

Atutxa'tar Paul
Zornotzan 2002'an Lorailla'ren 21'an

